Canllawiau i’r cwrs blasu ‘Croeso i Bawb’
Cyflwyniad
Mae’r Canllawiau yma wedi eu creu ar gyfer dosbarth wyneb yn wyneb a rhithiol.  Os oes angen amrywio’r gweithgareddau ar gyfer dosbarth wyneb yn wyneb/rhithiol, dynodir hyn gyda’r symbolau isod: 
Wyneb yn wyneb-   :           Rhithiol  

Bydd llawer o gynnwys y nodiadau yma’n gyfarwydd i diwtoriaid profiadol, a chofiwch fod angen bod yn hyblyg â dosbarth fel hyn, croeso i chi ddefnyddio eich dulliau a’ch adnoddau eich hun i gyflwyno’r deunydd os oes rhywbeth wedi gweithio’n dda i chi yn y gorffennol i gyflwyno’r un patrymau.  Ond ceisiwch gadw at yr eirfa sy yn y cwrs blasu yn unig, bydd y dysgwyr yn dod ar draws mwy yn y cwrs Mynediad prif ffrwd os byddant yn parhau i ddysgu.  
Mae’n anodd rhoi amcangyfrif cywir o amser i’r gweithgareddau a’r adrannau, mae’n dibynnu ar aelodaeth y dosbarth, eu cefndir a’u presenoldeb. 
Mae’n bosib bydd angen ail-ymweld yn aml â chynnwys blaenorol, os bydd aelodaeth y dosbarth yn newid, a dysgwyr newydd yn cyrraedd, ac mae adolygu patrwm yn y wers ddilynol yn hanfodol beth bynnag. 
Yn yr un modd, mae’n bwysig addasu taflenni gwaith atodol os bydd unrhyw beth amdanynt yn anaddas/amherthnasol/wedi dyddio.
Mewn dosbarth fel hwn (fel ym mhob dosbarth) mi fydd y dysgwyr yn gofyn am eirfa ychwanegol. Rhowch y geiriau hyn ar fwrdd gwyn/siart fflip/yn y chat – bydd y dysgwyr yn ychwanegu’r geiriau perthnasol i’w llyfrau os byddant yn dymuno gwneud hynny. 
Mae pecyn o gardiau fflach wedi eu creu’n benodol i gyd-fynd â’r cwrs. Mae’n bosib benthyg pecyn caled gan eich darparwr, eu llungopïo neu ddefnyddio’r cardiau yn ddigidol. Gellir cael hyd i’r cardiau yn adran Croeso i Bawb ar Academi. Defnyddiwch nhw i adolygu patrwm newydd yn y wers ddilynol.
Mae cwrs ar-lein hunan-astudio ar gael i unrhyw aelod o’r dosbarth sydd â mynediad i’r we, a bydd yn ddefnyddiol ar gyfer adolygu a thasgau gwaith cartref i’r rhai sy’n dymuno gwneud hynny. Gellir gweld y cwrs yma: Croeso i Bawb - Overview | Rise 360 (articulate.com).  Mae hefyd yn ddefnyddiol i ddangos ambell elfen o’r cwrs hwn yn y dosbarth.  Os dach chi’n dysgu fersiwn y gogledd bydd rhaid derbyn bod ambell beth ar gael yn fersiwn y de yn unig ar-lein ond gobeithio bod yr adnodd yn parhau i fod yn ddefnyddiol.  Peidiwch â thynnu sylw at y gwahaniaethau os nad oes rhaid. 
Os nad oes mynediad i’r we yn eich stafell ddysgu, mae sain ar gyfer deialogau a chaneuon y cwrs ar gael i’w lawrlwytho yn Academi – adran Croeso i Bawb. 
Cofiwch bwysigrwydd realia neu wrthrychau, yn enwedig mewn gwersi wyneb yn wyneb, ond hefyd i’w dangos/ i chwilio amdanynt mewn dosbarthiadau rhithiol i greu amrywiaeth.
Yn bwysicaf oll, cofiwch orffen bob sesiwn â  gweithgaredd i adolygu yr hyn dach chi wedi ei wneud yn ystod y wers. Nid yw’r rhain yn y canllawiau gan ei bod hi’n anodd gwybod lle i’w gosod nhw. Defnyddiwch y cardiau fflach, y gemau bwrdd ac unrhyw adnodd cyfleus arall. 
Y pethau pwysicaf i’w cofio ydy hyblygrwydd ac amynedd. Pob hwyl a mwynhewch gyflwyno’r Gymraeg i gynulleidfa newydd.
Dyma’r ddolen i adnoddau cyflwyno gwybodaeth gefndirol am Gymru mewn chwe iaith yma os bydd aelodau’r dosbarth yn siarad yr ieithoedd canlynol: Wcreineg, Cantoneg, Arabeg Syria, Farsi, Pashto, Saesneg: Dysgu mwy am Gymru yn eich iaith chi | Dysgu Cymraeg. 
Gwaith Cartref
Mae’n anodd cynnig gwaith cartref sy’n mynd i fod yn addas/berthnasol i bawb, felly mae’n debyg mai’r peth gorau ydy gosod gwaith cartref ar-lein o’r cwrs hunan-astudio. Dangoswch y cwrs ar-lein ar ddiwedd y wers gyntaf a gosod rhai tasgau i sefydlu trefn. Gallwch hefyd osod gwaith cartref eich hunan os oes rhywbeth yn codi, ond gan nad oes pwyslais ar yr ochr ysgrifenedig, peidiwch â theimlo pwysau i wneud hyn.  Ond cynigir isod ddau syniad:
Cofnodi Geirfa
Mae taflen cofnodi geirfa yn Atodiad 1. Llungopïwch y rhestri fesul tudalen i’w dosbarthu yn y dosbarth wyneb yn wyneb a gofyn iddyn nhw eu llenwi fel gwaith cartref â’u hiaith eu hunain yn y golofn ganol. Rhannwch y dudalen ar ôl gorffen y gwaith perthnasol. Mewn dosbarth rhithiol, gellir rhannu’r ddogfen Word fesul tudalen a gofyn iddyn nhw ei harbed/hargraffu a’i llenwi.
Enwogion
Er mwyn ymarfer ‘X dw i’, ceir lluniau o enwogion yn Atodiad 2. Addaswch neu tynnwch y lluniau yn ôl aelodaeth y dosbarth. 
Adran 1 	CROESO 
1. Mae pecyn Post-its yn ddefnyddiol iawn yn y wers gyntaf (a’r ail, ac wedyn os bydd dysgwyr newydd yn cyrraedd).
I ddechrau, ysgrifennwch eich enw ar Post-it yn fawr ac yn glir. Dywedwch ‘X dw i’ yn glir iawn o leiaf  dair gwaith a phwyntiwch at eich hun. 
Gallwch ddangos y fideo yma o’r cwrs blasu ar-lein os dymunwch: https://youtu.be/Q8HnBFdl568 .
          Pasiwch Post-its a phennau ffelt o gwmpas y dosbarth a gofyn iddyn nhw ysgrifennu eu henwau.
             Mewn dosbarth digidol bydd rhaid dibynnu ar yr enw ar y sgrin (efallai bydd rhaid gofyn yn Saesneg iddyn nhw sicrhau bod eu henwau nhw’n ymddangos ar y sgrin.) 
Mae’n bwysig medru ynganu enwau pawb yn y dosbarth yn gywir felly mae angen cymryd amser i ailadrodd enw pob person – chi yn gyntaf, wedyn y dosbarth i gyd. Weithiau mae’n help i chi ysgrifennu enw mewn ffonetig Cymraeg ar ddarn o bapur i’ch helpu chi i gofio yr wythnos nesa. 
         Mewn dosbarth wyneb yn wyneb mae’n dda cael pawb mewn cylch i ddweud eu henw, ac anogwch bawb i ychwanegu ‘dw i!’
2. Dangoswch y fideo ‘Pwy dych/dach chi?’ o’r cwrs ar-lein. https://youtu.be/-4yEDTxnq5I	
Yna, gofynnwch y cwestiwn ‘Pwy dych chi?/Pwy dach chi?’ o gwmpas y cylch/o amgylch y dosbarth (rhaid defnyddio’r enw ar-lein!).
[bookmark: _Hlk167104970]Yr ail dro, croeswch y cylch a gofyn y cwestiwn i rywun, yna eu hannog i wneud yr un peth.  Gellir cael pobl yn taflu pêl feddal neu fag ffa wrth ofyn y cwestiwn.
                Gallwch greu cadwyn cwestiwn ac ateb (un yn gofyn y cwestiwn i rywun  y person hynny i ateb, yna gofyn y cwestiwn i rywun arall.
3. Yna dysgwch y gair CROESO – gallwch ddefnyddio y gair Welcome i esbonio os ydy rhai o’r dosbarth yn siarad Saesneg, ac unrhyw iaith arall lle dach chi’n gwybod y gair Croeso – a dangoswch glawr y llyfr cwrs wrth gwrs!
Gellir dangos fideo 1 o’r cwrs rhyngweithiol Croeso i Bawb (y ddraig goch). 
Dewiswch un aelod hyderus o’r dosbarth i fodelu’r patrwm. Dechreuwch wrth ofyn iddo/iddi ‘Pwy dych chi?/Pwy dach chi?’ Bydd yn ateb efo ei (h)enw, ac atebwch “Croeso, X”. Anogwch y dysgwr i ofyn y cwestiwn yn ôl i chi.
Yna dywedwch PAWB efo arwydd yn cynnwys pawb a’u cael i grwydro o gwmpas yr ystafell yn gofyn  
Pwy dych/dach chi?  
X dw i.
Croeso,  X.
4. Cyn cyflwyno’r gân Helo Ffrindiau mae’n bosib dangos y fideo yma: https://youtu.be/BNpAnHbHRgs
Mae fideo i’r gân Helô Ffrindiau a thrac sain – (ar dôn Frère Jacques) yn y cwrs ar-lein, wedyn gallwch ganu’r gân efo’r dosbarth a’u cael i ganu eu henwau “X dw i” – mae hyn yn haws mewn dosbarth wyneb yn wyneb! Efallai ei bod hi’n haws gwrando yn unig mewn dosbarth rhithiol. 
Adran 2 	YR WYDDOR
Mae hyn yn bwysig efo gwahanol gryfderau ynganu gan ddibynnu ar yr ieithoedd mae gwahanol aelodau o’r dosbarth yn medru eu siarad. Dydy hi ddim yn beth drwg trafod os oes rhai llythrennau yn debyg i’r Gymraeg mewn rhai ieithoedd e.e. ‘ch’ mewn Arabeg a ‘r’ wedi ei rowlio yn Sbaeneg (bydd yn dibynnu ar bwy sy yn y dosbarth). 
Mae’r llythrennau i gyd ar gael yn y pecyn cardiau fflach ac ar bŵer-bwynt ar gyfer dosbarthiadau rhithiol neu gellir eu llungopïo. Mae hefyd yn bosib ysgrifennu’r llythrennau ar fwrdd gwyn neu siart fflip wrth gwrs. 
Un ffordd (hawdd) i gyflwyno’r wyddor ydy dechrau â’r llafariaid – A/E/I/O/U/W/Y. Cyflwynwch bob llythyren yn ofalus gan eu cael i’w hailadrodd. Yna, pasiwch y llythyren o gwmpas y cylch (rownd y sgriniau). Cofiwch wneud y llythyren yn hir a byr. 
Yna, cyflwynwch y llythrennau sy ddim yn ddwbl  B/C/D/F/G/H/J/L/M/N/P/R/S/T. Mae angen dangos bod pob sain yn glir a siarp yn Gymraeg , a dangos yr ‘r’ yn glir. Dilynwch yr un camau. 
            Yna, mewn dosbarth wyneb yn wyneb mae’n bosib rhoi cerdyn i bob dysgwr grwydro o gwmpas yn dweud sain eu llythyren wrth y person mae’n ei gyfarfod. Gellir cadw’r un sain i ddechrau ac yna cyfnewid llythyren gyda phob partner newydd. 
Yn olaf, cyflwynwch y llythrennau dwbl – mae’n werth gofyn yma, os oes gan y dysgwyr Saesneg, “Does anyone have these sounds in your language?”  Ch/Dd /Ff/Ng/Ll/Ph/Rh/Th.
                 Dilynwch yr un camau ac os oes wyth neu lai yn y grŵp, medrwch wneud y dasg gylch hefyd. 
                 Gellir defnyddio olwyn yr wyddor ar Wordwall e.e. 
https://wordwall.net/resource/255925/welsh/yr-wyddor  (heb gynnwys y llythyren ‘ b’). Gan rannu’r ddolen Wordwall a chaniatáu i bawb allu rhannu sgrin, mae modd i barau ddefnyddio hyn yn yr ystafelloedd.
             Defnyddiwch y gair ‘ffrind’ i ddangos pwyslais. Dangoswch y gair ‘ffrind’ – a phwyntio at un person. Clapiwch ar y gair ffrind a gofyn i bawb wneud yr un peth. Yna dywedwch ‘ffrindiau’ – a dangos pawb yn y grŵp. Pwysleisiwch yn glir!  Clapiwch ar sill gyntaf y gair – a gofynnwch iddyn nhw wneud yr un peth. 
               Gallwch glapio eich hun ond peidiwch â gofyn i’r dysgwyr eich dilyn. Mae’n bosib defnyddio tamborîn neu ddrwm bach os dymunwch. 
Gallwch ddefnyddio’r gair ‘Croeso’ hefyd i bwysleisio’r pwyslais. Mae hynny’n ddigon am y tro, bydd mwy o gyfle i ymarfer pwyslais ag enwau llefydd. 
Cyn gorffen yr adran hon, os oes gan eich dysgwyr fynediad i’r we dangoswch iddyn nhw beth sy ar gael i adolygu yn y cwrs hunan-ddysgu – sleid Nia Parry yn ynganu pob llythyren. 
Adran 3 	SUT DYCH/DACH CHI?
1. [bookmark: _Hlk171335554]            Dechreuwch drwy adalw’r cwestiwn ‘Pwy dych/dach chi?’. Wedyn, gofynnwch i bawb grwydro gan ofyn ‘Pwy dych/dach chi?’ i’w gilydd. 
2.                   Dechreuwch drwy adalw’r cwestiwn ‘Pwy dych/dach chi?’. Rhannwch y dosbarth yn grwpiau o  tua phedwar. Wedyn eu cael i ofyn ‘Pwy dych/dach chi?’ i’w gilydd. 

3. Ysgrifennwch y cwestiwn ‘Pwy dych/dach chi?’. Croeswch ‘Pwy’ allan ac ysgrifennu ‘Sut’ uwch ei ben. 
Dysgwch y cwestiwn ‘Sut dych/dach chi?’ a chael pawb i ailadrodd droeon . 
Yna, defnyddiwch y cardiau fflach.  Gofynnwch i’r dosbarth ofyn i chi ‘Sut dych/dach chi?’ a dangoswch y cardiau fesul un – stumiau gyntaf, wedyn y llun, wedyn y gair. Bob tro gofynnwch iddyn nhw ailadrodd. Mewn dosbarth wyneb yn wyneb, ar ôl pob gair newydd gofynnwch iddyn nhw droi i’r dde ac i’r chwith a gofyn i’w gilydd ‘Sut dych/dach chi?’ (efo enw os ydyn nhw’n dymuno – Sut dych chi, Samira?)  ac ailadrodd y gair newydd. Mewn dosbarth rhithiol, dylid galw enwau dau aelod o’r dosbarth er mwyn ymarfer hyn.
Awgrymir y drefn ganlynol ar gyfer cyflwyno’r ymatebion gan eu bod yn haws eu meimio: iawn/da iawn/gwych/ ofnadwy/ wedi blino 
Yna, gofynnwch i’r dosbarth ofyn i chi fel côr – cymysgwch y cardiau, ac atebwch fel mae’r cerdyn yn dangos. Ar ôl y pump ymateb, gofynnwch i aelodau’r dosbarth ofyn i’w gilydd a byddwch chi’n dangos y cerdyn.  Gellir chwarae gêm ddyfalu lle mae rhaid i’r tiwtor ddewis un o’r cardiau a rhaid i aelodau’r dosbarth ddyfalu pa un.
Ewch at y fideo o Ameer ac Eirian https://youtu.be/8IzPbo2xP-k a rhewi’r fideo ar ôl gweld y gair ar y sgrin – a gofyn i’r dosbarth ddweud yr ateb bob tro cyn ei chwarae. 
4. Trowch at y llyfr cwrs a’r gêm. Dyma gyfle i ymarfer ynganu a phwyslais. Mae 26 enw Cymraeg, ac mae angen ymarfer pob enw fel dosbarth. Mae’n syniad defnyddio tamborîn neu glapio i ddangos y pwyslais. 
              Mae angen rhannu’r dosbarth yn barau a rhoi 2 siwt o gardiau chwarae yr un i bob pâr – du ar gyfer atebion y bechgyn a choch ar gyfer atebion y merched. Os oes dysgwyr sy ddim am gyffwrdd â chardiau chwarae, bydd angen rhoi darnau bach o bapur wedi’u rhifo o 1-13.  Bydd un partner yn gofyn y cwestiynau – ‘Pwy dych/dach chi?’ a ‘Sut dych/dach chi?’ a’r partner arall yn ymateb. Dylai’r partneriaid ofyn ac ateb bob yn ail.  Bydd angen modelu hyn yn ofalus drwy gael y dosbarth i ofyn i chi gyntaf. 
                     Rhannwch y dosbarth yn barau o fewn ystafelloedd ‘breakout’ er mwyn chwarae’r gêm.  Heb gardiau, gall y dysgwyr fynd trwy’r enwau yn eu trefn. Neu gellir defnyddio pecyn cardiau digidol: https://www.calculatorsoup.com/calculators/statistics/random-card-generator.php 
5. Nesaf, edrychwch ar y dudalen ‘Yn y Dosbarth’ yn y llyfr cwrs. Ewch drwy’r ymadroddion fesul un a gofyn i bawb ailadrodd ar eich ôl chi. Bydd angen dipyn o stumiau, wrth gwrs, a sylw i’r ynganu. 
Gallwch ddangos y Fideo ‘Dw i’n dysgu Cymraeg/Dw i’n dysgu Cymraeg hefyd’, https://youtu.be/EbA8fKNJfns neu fynd yn syth at sain y ddeialog sydd yn y llyfr cwrs rhwng Sam a Kira.  Gellir cael hyd i’r sain ( e a gogledd) yn adran Croeso i Bawb yn Academi. Dewiswch un aelod hyderus o’r dosbarth i fod yn bartner i  ddarllen y ddeialog gyda chi, gan ddefnyddio’ch enwau go iawn. Yna, rhannwch y dosbarth yn barau i ymarfer y ddeialog o’r llyfr gan ddefnyddio eu henwau eu hunain. 
Adran 4		BLE/LLE (ynganu yn unig ar y pwynt yma) 
Mae cardiau fflach i gyd-fynd â phob gair yn y rhestr yn y llyfr. Gallwch eu dangos mewn trefn (o un sill i bedair sill) a gofyn i’r dosbarth ailadrodd ar eich ôl chi. Pwysleisiwch y sillaf acennog bob tro, sydd mewn ffont trwm.  Mae’n bosib gwneud y cyfan fel eu bod yn swnio fel rap syml, neu gallwch ganolbwyntio ar y rhai sy’n weddol agos yn ddaearyddol i’r dosbarth. Os ydy’r cardiau ar gael mewn dosbarth wyneb yn wyneb, anogwch y dysgwyr i grwydro efo un cerdyn a dweud enw’r lle, yna cyfnewid y cerdyn. Yma yn bendant defnyddiwch y rhai agosaf at y dosbarth yn ddaearyddol. Os nad ydy’r cardiau ar gael, rhowch y dysgwyr mewn parau i ymarfer y llefydd sy  ar dudalen saith y llyfr cwrs (gan eu cymysgu ar hap) cyn cael pawb yn ôl at ei gilydd i weld pa mor agos oedden nhw o ran ynganu’r llefydd cyfarwydd. 
Wrth gwrs, y peth pwysicaf wedyn ydy ymarfer ynganu llefydd lleol i’r dosbarth – defnyddiwch y bwrdd gwyn i ddangos y sillafiad ac wedyn ymarfer y lleoedd lleol yn drwyadl. 


Adran 5 	RHIFAU
Mae cardiau fflach efo’r rhifau (gan gynnwys dim), efo’r rhif un ochr ac wedi ei ysgrifennu fel gair ar y cefn. Unwaith eto mae’r geiriau yma’n anodd eu hynganu. Ond mae’n fwy rhesymegol i’w dysgu mewn trefn – yr un drefn, y tiwtor yn ynganu, wedyn y dosbarth yn ailadrodd, y dysgwyr yn cael cerdyn, yn crwydro a chyfnewid.  
Os oes gennych chi becynnau o gardiau chwarae, gallwch roi siwt yr un i bob pâr ymarfer os ydyn nhw’n hapus i ddefnyddio cardiau chwarae (dim ond 1 – 10). 
                     Rhannwch y dosbarth yn barau mewn ystafelloedd i ymarfer rhifau gydag un person yn dangos nifer penodol o fysedd a’r partner yn dweud y rhif yn Gymraeg.
Os oes pecyn mawr o gardiau chwarae ar gael, gellir dal y rhifau i fyny a gofyn i’r dosbarth weiddi’r rhif. Os oes rhifau ffôn defnyddiol fel rhif y ganolfan/darparwr, gellir eu hymarfer hefyd. Gellir hefyd chwarae bingo neu gael y dysgwyr i dynnu llun rhif yn yr awyr a’r partner yn dyfalu beth yw e.
Adran 6	 	AMSER
1. Dechreuwch drwy ddangos fideo Amser o’r cwrs ar-lein er mwyn rhoi trosolwg. 

2. Ailadroddwch Bore da, Prynhawn/P’nawn da a Noswaith dda gan ddangos y cardiau fflach perthnasol. 
Mae’r cardiau fflach yn ddefnyddiol yma i ddysgu Bore da/Prynhawn/P’nawn da/Noswaith dda/ Nos da ac i adolygu Hwyl . Dangoswch drwy stumiau bod y cyfnod amser yn dod gyntaf ac wedyn yr ansoddair ‘da’. Peidiwch â thynnu sylw at y treiglad. Os bydd rhywun yn gofyn, gallwch ddweud bod hyn yn cael ei esbonio yn y cwrs nesaf (a sôn bod ‘noswaith’ yn fenywaidd os dymunwch os bydd gan bawb yn y dosbarth lawer o Saesneg!). 
Ymarferwch nhw fesul un, yna dangoswch y lluniau a chael y dosbarth i ateb fel côr. Gallwch roi amser 24 awr ar   y bwrdd gwyn a gofyn ‘Bore da/Pnawn da/ Noswaith dda’  a chael yr ateb gan y grŵp neu unigolion.  
Yna, rhowch y dosbarth mewn grwpiau efo copi o’r gêm fwrdd sydd yn y pecyn cardiau fflach (neu ystafelloedd ar-lein os ydy hi’n bosib rhannu’r sleid) i ymarfer. Bydd angen gofyn i ddysgwyr ar-lein ddod â dis efo nhw mewn gwers flaenorol os yn bosib. Neu gellir defnyddio dis digidol: Classroom Dice (teacherled.com).
3. Os oes gennych chi gloc mawr i’w ddangos, mae hyn yn help i ymarfer yr amser. Fel arall, defnyddiwch y cardiau fflach i ymarfer y patrwm yma.  Mae un ar ddeg a deuddeg yn newydd i’r dysgwyr. 
Yn gyntaf, ymarferwch fel dosbarth yna ar ôl mynd drwy bob un, 
                    Rhowch gerdyn i bawb i grwydro a dweud y geiriau ar y cefn.   
                  Gellir defnyddio’rgweithgaredd Wordwall i ymarfer: https://wordwall.net/resource/11599980/g%C3%AAm-1-or-gloch	
4. Mae’r gân (ar dôn Frère Jacques) ar gael ar fideo neu sain os ydych am ei chwarae i’r dosbarth, neu gallwch ddysgu’r gân i’r dosbarth ei chanu os ydy hyn yn addas i’r dosbarth. Beth bynnag, chwaraewch hi unwaith i’r dosbarth ei chlywed. 

5. Nesaf, dangoswch y fideo hwn o’r cwrs ar-lein - Bore da. https://youtu.be/8PyNYNDlKSM

6. Yna, dangoswch y ddeialog yn y llyfr cwrs a gofyn iddyn nhw ymarfer mewn parau, yn defnyddio eu henwau eu hunain. 
Gofynnwch iddyn nhw wneud yr un efo ‘bore da’, yna dangoswch fideo ‘pnawn da’, https://youtu.be/Y26yFHXkjhY gan ddilyn yr un broses, ac yna  ‘noswaith dda’ https://youtu.be/BeQEo9NVVjc .   
7. Mae’r ddalen o luniau enwogion (Atodiad 2) yn ddefnyddiol i ymarfer y patrwm yma mewn parau. Rhowch ddalen i bob pâr a gofyn iddyn nhw fod yn bobol enwog. Os oes rhywun hyderus yn y grŵp, defnyddiwch y person yna i fodelu efo chi, gan ddewis ateb i nodi sut mae’r person enwog yn teimlo. 
[bookmark: _Hlk167797130]A:	 BORE DA, pwy dych/dach chi?  
B:	 BORE DA, ______ dw i. Pwy dych/dach chi?  
A:	 Sut dych/dach chi, ______? 
B:	 ________, sut dych/dach chi _______?
A:	Hwyl______ .
B:          Hwyl_______  .
Yna, gofynnwch iddyn nhw ffeindio partner arall a bod yn berson enwog arall . 
Dilynwch yr un patrwm efo Prynhawn/P’nawn da. Ac yn drydydd, dilynwch yr un un patrwm efo Noswaith dda. 
Adran 7		BLE DYCH CHI’N BYW?/LLE DACH CHI’N BYW?
1. Ni chyflwynir treigladau yma felly yr ateb i ‘Ble dych chi’n byw?’ ydy enw’r lle yn unig. Os bydd rhywun wedi sylwi bod enw’r lle maen nhw’n byw yn newid weithiau, gallwch ddweud bod hyn yn cael ei esbonio yn y cwrs nesaf.
Cyn cyflwyno ‘Ble dych chi’n byw?/Lle dach chi’n byw?’, atgoffwch aelodau’r dosbarth o ‘Pwy dych/dach chi?’ a ‘Sut dych/dach chi?’ Gellir dechrau trwy gyflwyno ‘Ble dych chi/Lle dach chi?’ i ddangos sut mae’r patrwm yn cael ei adeiladu. Ar ôl ymarfer ‘Ble dych chi’n byw?/Lle dach chi’n byw?’, trowch at yr ateb ‘Cymru’. Gofynnwch i bawb ofyn ac ateb y cwestiwn mewn cadwyn – gan ddefnyddio enwau ei gilydd. 
Yn y  cwrs ar-lein, mae map o Gymru o dan y gair Cymru. Gall hyn fod yn ddefnyddiol, yn enwedig os ydy’r lle mae’r rhan fwyaf o’r dosbarth yn byw yn digwydd bod ar y map. Beth sy’n hanfodol wrth gwrs ydy canolbwyntio ar ynganu lle mae pob un o’r dosbarth yn byw.   
Trowch at y llyfr cwrs. Gofynnwch i bawb ddilyn y patrwm:
Pwy dych chi? 
Gwen dw i. 
Ble dych chi’n byw, Gwen?  
Glyn Ebwy
efo eu gwybodaeth eu hunain. Rhaid dweud yr enw gyntaf i ddangos pwy sydd i ateb yn y dosbarth rhithiol.
Mae’n werth edrych eto ar y dudalen efo’r pedwar person (Llinos, Marc, Aled, Rhian). Mae dau ddewis benywaidd a dau gwrywaidd ond does dim gwahaniaeth pa un maen nhw’n ddewis. Anogwch nhw i ofyn y cwestiwn ‘Ble dych chi’n byw?/Lle dach chi’n byw?’ i chi – ac atebwch fel un o’r pedwar yn y lluniau. Yna, gofynnwch i bawb ddewis un o’r pedwar person ac ymarfer y ddeialog uchod fel y person yna, gan gofio newid y manylion i ymarfer ynganu.
Os dach chi’n dymuno tynnu sylw at y geiriau Aber/Caer/Llan/Pont, mae cymorth yn y llyfr cwrs a’r cwrs ar-lein sy’n dangos ystyr y pedwar gair yn weledol, neu gellir defnyddio meim.
Afon - rio, river, rivière (ac unrhyw air arall dach chi’n nabod) 
Aber - môr, sea, mer, mare ac ati
Caer – castell, Castello, Chateau, castle ac ati
Llan – Eglise, eglwys, church, iglesia ac arwydd gweddïo
Pont  - afon, arwydd drosodd , pont, bridge ac ati.
Meddyliwch am lefydd yn ardal y dosbarth sy’n dechrau efo Aber...../Caer...../Llan.....a Pont....... ac ymarferwch nhw.
Dangoswch y lluniau ‘Byd mawr/byd bach’ yn y llyfr cwrs.
2. Adeiladwch ar y patrwm trwy gyflwyno ‘Ble dych chi’n/Lle dach chi’n dysgu Cymraeg?’
Dangoswch y fideo ar ôl cyflwyno’r cwestiwn: https://youtu.be/cL0UfGxLV54 ( fersiwn y de) https://youtu.be/9zedyH6BlIY fersiwn y gogledd (ddim yn y cwrs ar-lein).
Wedyn mae’r sgript yn y llyfr i helpu parau i’w ymarfer efo’u gwybodaeth eu hunain. 
Adran 8		 DW I’N DOD/DŴAD O.... 
1. Mae’n bosib na fydd pawb yn awyddus i rannu o ble’n union maen nhw’n dod felly cychwynnwch efo’r cardiau fflach a’r mapiau sy’n dangos y cyfandiroedd. 
Cychwynnwch efo’r cwestiwn. Unwaith eto, dangoswch eich bod yn adeiladu’r iaith yn rhesymegol. Driliwch/ymarferwch. Yna gofynnwch i’r dosbarth ofyn y cwestiwn i chi. Atebwch yn gyntaf efo’r gair ar un ochr o’r cerdyn fflach (e.e. Ewrop)  yna y frawddeg gyfan gan ddangos y map (e.e. dw i’n dod o Ewrop) . Gan fod y cyfandiroedd i gyd yn dechrau efo llafariad does dim angen poeni am y treiglad. Mae’n bosib bydd rhywun yn gofyn am North/South/Central America, os felly rhowch y gair iddyn nhw ond peidiwch â sôn am y treiglad!
Gofynnwch iddyn nhw ddweud ‘Dw i’n dod/dŵad o ............ ( y cyfandir).
Yna, ewch o gwmpas pawb yn y dosbarth a gofyn i bawb ddweud o  ba wlad maen nhw’n dod. Dechreuwch drwy ddweud ‘Dw i’n dod/dŵad o Gymru’ – neu wlad arall  os ydach chi, wrth gwrs. Peidiwch ag ysgrifennu’r frawddeg, a pheidiwch â phwysleisio’r treiglad. Mae’n bosib bod enw Cymraeg i’r wlad, ond yn annhebygol. Os nad ydyn nhw’n dewis/awyddus i ddweud enw’r wlad, gallan nhw ddefnyddio’r cyfandir eto. 
S    Gellir defnyddio pêl glôb i bobol y dosbarth ddangos o le maen nhw’n dod, dyma weithgaredd hwyliog – ei thaflu fel pêl o aelod i aelod o’r dosbarth. 
Rhowch yr holiadur ar waith.
Os bydd angen ymarfer pellach, gellir defnyddio cardiau post go iawn efo llefydd reit amlwg  (hefyd yn bosib i adolygu ‘Ble dych chi’n byw? Lle dach chi’n byw?’). Mae hefyd yn bosib ail-ddefnyddio’r daflen enwogion (Atodiad 2) i ddweud “Pwy dach chi/Lle dach chi’n byw? /O le dach chi’n dŵad?” (Crwydro wyneb yn wyneb neu mewn parau mewn stafelloedd mewn dosbarth rhithiol.) Does dim rhaid i’r atebion fod yn ffeithiol gywir.                                           
Mae fideo efo cartŵn o ddeialog Amina a Mansour yn y cwrs ar-lein (fersiwn y de yn unig) . Chwaraewch y fideo fel cyfle i’r dysgwyr glywed lleisiau gwahanol os dymunwch.  Yn y gogledd, sylwch fod manylion Amina a Mansour yn wahanol – 

Dyma’r sain:       
Yna, gofynnwch iddyn nhw mewn partneriaid ddarllen y ddeialog yn y llyfr cwrs.
2. Mae’r Pos sy’n ymddangos yn y llyfr cwrs wedyn yn cynnwys holl eirfa’r cwrs hyd yn hyn. Gellir ei ddefnyddio fel ras (parau/grwpiau o dri) neu roi pum munud iddyn nhw - neu ei osod fel gwaith cartref.  


Adran 9		  Cyflwyno HOFFI
Dysgwch y frawddeg ‘Dw i’n hoffi coffi’, sy’n hawdd ei chofio. Bydd angen dipyn o stumiau/bodiau/gwenu. Gallwch ddefnyddio jar o goffi i enghreifftio. 
Yna, dangoswch becyn neu gwpan o nwdls sych, pecyn o reis a bar neu focs o siocled. 
          Gofynnwch i bawb sefyll mewn cylch, pasiwch y gwrthrychau o gwmpas yr ystafell un ar y tro, a gofyn i bawb ddweud y frawddeg berthnasol. Os nad ydy’r eitemau o fwyd gennych chi, gallwch ddefnyddio‘r cardiau perthnasol o’r cardiau fflach. Dylid rhoi cyfle i bawb bersonoli ar y diwedd.
 	Codwch fwydydd go iawn/dangoswch gardiau fflach a gofyn i bawb yn gyntaf, yna unigolion, ddweud y frawddeg berthnasol. Galwch ofyn i aelodau o’r dosbarth fynd i nol bwydydd o’u ceginau. Dylid rhoi cyfle i bawb bersonoli ar y diwedd.
Adran 10	LLIWIAU 
1. Mae lliwiau yn cael eu cyflwyno drwy debotiaid o bob lliw – ac mae’r cardiau fflach yna i helpu. Mater o gyflwyno pob lliw yn ei dro a gofalu bod yr ynganu yn gywir. Dan ni’n dechrau efo’r rhai hawsaf eu hynganu (a’r rhai sydd debycaf i ieithoedd eraill Ewropeaidd, rhag ofn bod rhai yn siarad yr ieithoedd yna). Gallwch ddefnyddio’r cardiau fflach mewn pŵer-bwynt ar sgrin i’w cyflwyno neu basio’r cardiau o gwmpas. 
Yna gallwch godi tebotiaid gwahanol liw a gofyn iddyn nhw ddweud y lliw fel côr. 
                 Y cam olaf ychwanegol i ddosbarth wyneb yn wyneb ydy rhoi’r dosbarth mewn cylch, rhoi cerdyn bob un iddyn nhw a gofyn iddyn nhw fynd at bobl eraill yn y grŵp , dweud y lliw a chyfnewid cardiau. Yna, gofynnwch i’r dosbarth edrych ar y llyfr cwrs ac edrych ar y tebotiaid.  Gallwch ddal rhifau i fyny o 1 – 10 (cardiau fflach) a gofyn iddyn nhw ddweud y lliw fel côr.  
  Gofynnwch i bawb edrych ar y llyfr cwrs lle mae’r tebotiaid wedi’u rhifo. Rhannwch y dosbarth yn barau lle bydd un person yn defnyddio bysedd neu yn dweud rhif 1-10 a’r partner yn ateb gyda’r lliw. 
                 Gweithgaredd adolygu ar gyfer gwers ddilynol arall ydy rhoi sgarff o liw gwahanol i bawb a gofyn iddyn nhw grwydro a chyfnewid sgarffiau gan ddweud y lliw. 
Y cam olaf  yn y wers yma ydy gofyn i bawb roi lliw yn y bwlch yn y llyfr cwrs a dweud ‘Dw i’n hoffi X’. Gwnewch chi gyntaf yna gofyn i rywun hyderus eich dilyn.
               Gallwch roi’r tebotiaid ar fwrdd a gofyn i bawb fynd i nôl lliw fesul un.  
                Gall y dysgwyr ddweud “Dw i’n hoffi X” gan gyfeirio at liw ei d/dillad.
HOFFI  rhan 2
1. Dyma arwain at gyflwyno ‘hoffi’ yn gyflawn. Yng nghyd-destun bwyd cyflwynwyd ‘hoffi’ gyntaf. Mi fydd y cardiau fflach yn ddefnyddiol, ond hefyd mae’n bosib defnyddio pecynnau o fwyd go iawn. 
Cadwch at y chwe bwyd sy yn y llyfr cwrs i ddechrau i ymarfer ‘Dw i’n hoffi...’. Bydd angen dipyn o feimio wrth i chi fynd drwy’r bwydydd. Os oes mwy na chwech yn y dosbarth gallwch chi ychwanegu pasta, pizza, nŵdls, siocled, coffi, te, reis a tortillas. 
                     Rhowch y cardiau i gyd ar fwrdd a gofyn i bawb godi un a dweud ‘Dw i’n hoffi...’ 
                     Yn rhithiol, codwch/dangoswch lun fesul un a dweud enw’r dysgwyr fesul un. Gellir hefyd anfon y dysgwyr i nôl eitem o fwyd sydd gyda nhw yn y tŷ, os yn briodol.
Y cam nesa ydy’r cwestiwn ‘Dych/Dach chi’n hoffi....? Dylai’r patrwm yma fod yn hawdd gan eu bod nhw wedi clywed ‘dych/dach chi’ ddigon. Does dim cerdyn fflach ar gyfer siwgr ond mae llun yn y llyfr a gallwch ddangos pecyn o siwgr. Eto, ymarferwch y cwestiwn ac yna gofyn i un person hyderus ofyn i chi am un o’r 13 bwyd/diod. Atebwch  ‘ydw’ i ddechrau – efo arwydd bawd i fyny, yna atebwch ‘Nac ydw’ ar ôl rhyw dair eitem. Yna gofynnwch chi i unigolion am yr eitemau gan ddangos y llun.
Y cam nesa ydy rhoi dwy eitem efo’i gilydd i gymharu – sef pizza a pasta, a choffi a the. 
2. Cyflwyno ‘ti’.
Cychwynnwch drwy ofyn i‘r dosbarth i gyd ‘Dych/Dach chi’n hoffi pizza?’ gan ddangos eich bod chi’n gofyn i bawb. Yna gofynnwch i un unigolyn hyderus, ‘Wyt ti’n hoffi pizza?’ Yna, dywedwch  Chi – pawb. Ti – ffrind, plentyn (efo arwydd ‘bach’ neu ddangos y llun o’r plentyn o’r cerdyn ‘Nos da’ os dymunwch. Mae lluniau gweledol o hyn ar gael yn y cwrs hunan-astudio ar-lein hefyd i helpu.)
Rŵan eich bod chi wedi dysgu’r ateb negyddol, cyflwynwch eiriau eraill yn y cardiau fflach - dŵr, gwin coch, gwin gwyn, cwrw. Cadwch capuccino yn ôl ar gyfer gweithgaredd isio/eisiau yn nes mlaen. Dylech chi hepgor  y cerdyn Byrgyr (mewn byn) os dach chi am ddangos cefn y cardiau. Mae’n hawdd ei ddileu o bŵer-bwynt cardiau fflach Bwyd a Diod hefyd. 
[bookmark: _Hlk173317043]Yna mewn dosbarth wyneb yn wyneb gofynnwch iddyn nhw gymryd cerdyn a chrwydro yn gofyn i’w gilydd ‘Wyt ti’n hoffi...?’ a chael yr ateb ‘Ydw/Nac ydw’. Gyda dosbarth da, gellid annog ymestyn, ‘Ydw, dw i’n hoffi X’ a chyfnewid cerdyn bob tro. 
Gofynnwch iddyn nhw ofyn i’w gilydd ‘Wyt ti’n hoffi...?’ fel cadwyn – efo chi’n dal y llun i fyny  a chael yr ateb ‘Ydw/Nac ydw’. Gyda dosbarth da, gellid annog ymestyn, ‘Ydw, dw i’n hoffi X. 
Gwnewch yn siŵr bod y geiriau i gyd yn cael eu defnyddio a’u hymarfer. Bydd angen tynnu sylw at drefn y geiriau gwin gwyn, gwin coch. 
Os oes gan rywun wrthwynebiad mawr i sôn am win a chwrw, peidiwch â chyflwyno’r geiriau, a pheidiwch â chwarae’r gêm fwrdd ddilynol. 
Mae’n well peidio â dilyn sgwarnog ‘dw i ddim yn yfed...’ os medrwch beidio, gofynnwch iddyn nhw ddweud ‘Nac ydw, dw i’n hoffi dŵr/ te/coffi’ os ydyn nhw am ymhelaethu. Mae patrwm y negyddol yn dod yn fuan.
[bookmark: _Hlk169078574]Y cam olaf efo’r bwyd ydy’r gêm fwrdd.
3. I gyflwyno gweithgareddau, mae’r rhan fwyaf o’r chwaraeon yn eiriau cyfarwydd. Ewch drwyddyn nhw un ar y tro efo’r cardiau fflach. Cychwynnwch efo’r rhai sy fel y gair rhyngwladol – felly yn y drefn yma: rygbi, tennis, criced, pêl droed. Peidiwch â sôn am y dawnsio Salsa eto. 
Gallwch gyflwyno’r holiadur yn y llyfr ar ôl ymarfer ‘Wyt ti’n hoffi....Ydw/Nac ydw’ gan ddefnyddio bwydydd a’r pedair camp. Gofynnwch i bedwar person ofyn y pedwar cwestiwn i chi gyntaf ac atebwch gan ddefnyddio ‘Ydw/Nac ydw’ yn unig. Rhowch yr holiadur ar waith. 
Wedyn cyflwynwch y cerdyn efo dawnsio Salsa. Mae’n werth dysgu’r ferf ‘dawnsio’. Gallwch sôn am fathau eraill o ddawnsio wedyn os ydy hynny’n berthnasol. Gallwch ddweud ‘Dw i’n hoffi dawnsio disco/bale/flamenco/ tap’. 
4. Cyn dangos y fideo o Ameer ac Eirian, cyflwynwch un patrwm bach ychwanegol sydd yn y fideo a’r ddeialog –‘Wyt ti’n mynd?’ Gofynnwch i un o’r dosbarth, ‘Wyt ti’n mynd i’r siop?’ a chael yr ateb ‘Ydw’ neu ‘Nac ydw’. Yna, gofynnwch i un arall, ‘Wyt ti’n mynd i’r dosbarth Cymraeg?’ a chael yr ateb ‘Ydw/Nac ydw’. Yna dangoswch y fideo. https://youtu.be/l_jI8JnSfWA
Y cam nesa ydy gofyn i barau ddarllen y ddeialog yn y llyfr gan ddefnyddio eu henwau eu hunain. Efallai bydd rhai eisiau dweud dosbarth gwahanol, e.e. ioga, Cymraeg. Os bydd rhywun yn gofyn am air arall (e.e. nofio) rhowch yr eirfa ychwanegol ar y bwrdd gwyn/yn y chat.  
5. ‘Dw i ddim yn hoffi...’ Y ffordd hawsaf i gyflwyno’r negyddol ydy troi cardiau fflach ben i waered. Dw i’n hoffi coffi < Dw i ddim yn hoffi coffi. Dw i’n hoffi te  < Dw i ddim yn hoffi te ac ati. Driliwch ‘Dw i ddim yn hoffi’ â nifer o fwydydd a gweithgareddau.
Gallwch ddefnyddio’r gêm fwrdd gweithgareddau nesa i ymarfer. Mae’r gêm yn y pecyn cardiau fflach. Rhannwch y dosbarth yn grwpiau o dri. Mae dewis gan y dysgwyr i ateb yn gadarnhaol neu’n negyddol – felly mae person 1 yn gofyn y cwestiwn a pherson 2 yn ateb, yna person 2 yn gofyn yr ail gwestiwn a pherson 3 yn ateb – nes bod pawb wedi cael dau gyfle i ofyn ac ateb. 
Cymharu - Codwch ddau gerdyn a dweud ‘Dw i’n hoffi pasta ond dw i ddim yn hoffi pizza’. Gofynnwch i aelodau eraill o’r dosbarth wneud yr un peth – gallwch ddangos y lluniau neu roi’r ddau ddewis ar y bwrdd gwyn/yn y chat. Opsiynau eraill i gymharu – rygbi a phêl-droed, criced a thennis, bara a reis, gwin gwyn a gwin coch ac ati.
6. Y cam nesaf ydy chwarae’r sain ar gyfer y Sgwrs (efo’r bylchau yn y llyfr) o’r cwrs hunan-astudio, ac yna rhannu’r dosbarth yn barau i wneud y Sgwrs. Gallant newid beth maen nhw’n ei gymharu ar ôl y tro cyntaf. Yna gwnewch yr un peth efo partner newydd i wneud yr ail ddeialog. Anogwch nhw i ysgrifennu’r atebion yn eu llyfrau os oes ganddynt lyfrau. 
7.     I orffen, chwaraewch y fideo o Ameer yn y de https://youtu.be/fo1NKqfW_08 neu Eirian yn y gogledd https://youtu.be/LmqLzKVE4A4 yn dweud ‘Dw i ddim yn deall/ dallt’. Bydd angen ymarfer hyn dipyn!
*Mae’n bosib defnyddio’r gêm fwrdd gweithgareddau yn y wers nesaf  i adolygu drwy gael y dysgwyr mewn parau (neu mewn cadwyn ) i ail-wneud y ddeialog ‘dosbarth Salsa’ efo gweithgareddau eraill – ac ateb fel maen nhw wir yn teimlo – efo opsiwn i fod yn negyddol.
Adran 11	EISIAU/ISIO
1. Mae’r patrwm yma’n cael ei gyflwyno yng nghyd-destun amser paned.
 Yn ddelfrydol bydd hi’n bosib gwneud paned yn y dosbarth wyneb yn wyneb neu ofyn i’r dysgwyr ar-lein ddod ag offer paned i’w wneu’ yn ystod y wers. Fel arall, mae’n gweithio’n dda i ddod â llefrith, coffi, siwgr, te cyffredin, te gwyrdd i’r dosbarth i ddangos yn weledol. 
Dechreuwch drwy ddangos y cardiau fflach a dweud ‘Dw i’n hoffi coffi. Dw i eisiau/isio coffi du. Dw i eisiau/isio Capuccino. Dw i eisiau/isio te. 
Yn y gogledd mae Yes/no yn wahanol, sef Oes/Nac oes. Bydd angen ymarfer hyn fel isod. 
Gofynnwch i rywun ofyn i chi ‘Wyt ti eisiau/isio te?’ Atebwch yn onest (yn llawn efo  eisiau/isio) ac yna coffi, ac yna Capuccino.  
Wedyn gofynnwch i rywun Wyt ti eisiau/isio Capuccino? Wyt ti eisiau/isio te? Wyt ti eisiau/isio coffi du? a chael ateb Ydw Oes (dw i eisiau/isio...) neu nac ydw/nac oes. Dangoswch y patrwm yn y llyfr cwrs.  
Cyflwynwch ‘Dw i ddim eisiau/isio’ gan ddefnyddio cyfuniad o gardiau fflach a gwrthrychau.
2. Amser paned -  bydd angen dipyn o feimio i esbonio ‘paned’.
Chwaraewch fideo Sgwrs yn y caffi. https://youtu.be/oUsglgwellE (De) https://youtu.be/wyqOftitZuk (Gogledd) 
Edrychwch ar y sgript a dysgwch ‘Beth dych chi eisiau?/Be dach chi isio?’ ac wedyn gofyn i bawb ailadrodd ‘Beth dych chi eisiau?/Be dach chi isio?’ a ‘Dyma chi’! 
Rhannwch bawb yn barau i ymarfer y ddeialog, ac yna eu rhannu  yn grwpiau o 3 neu 4 i chwarae’r gêm, sy yn y llyfr cwrs. Gallwch ddefnyddio dis neu beidio, gan ddibynnu faint o amser sy ar gael, a faint o ymarfer sy angen ar y dosbarth. 
Adran 12 	Y TYWYDD  
1. Mater o ddrilio pob cerdyn yn drylwyr yw cyflwyno’r tywydd. 
              Wedyn gofynnwch i bawb gymryd cerdyn a chrwydro gan ddweud eu tywydd wrth bawb arall. Os oes mwy na phump, gofynnwch iddyn nhw aros efo’i gilydd, felly bydd gan ddau neu dri pherson yr un cerdyn. Gofynnwch i bawb gyfnewid cerdyn bob tro.   
Yn rhithiol, codwch gerdyn ar hap a galw enw person, gan wneud yn siŵr bod pawb yn cael o leiaf 2 gyfle efo tywydd gwahanol. 
2. Dysgwch y cwestiwn ‘Sut mae’r tywydd heddiw?’ a chael cymaint o atebion posib â medrwch chi o’r pum opsiwn.  Dangoswch y fideo Tywydd o’r cwrs ar-lein, gan rewi ar ôl pob llun, ac yna mae’r gêm fwrdd yn y cardiau fflach yn gyfle i ymarfer y cwestiwn a’r atebion.
13	 DYDDIAU’R WYTHNOS
1. Does dim pwrpas gwneud hyn yn llafurus, ond mae dyddiau’r wythnos yn medru bod yn ddefnyddiol.  Y peth hawsaf ydy defnyddio’r llyfr cwrs ac ymarfer pob dydd yn unigol yn drylwyr fel ymarfer ynganu. Does dim cardiau fflach ond mae adnoddau ar y cwrs ar-lein fel calendr. Gallwch chwarae’r gân o’r cwrs ar-lein os dymunwch (a’i chyd-ganu – ar dôn Llwyn Onn – os ydy’r dosbarth yn hoff o ganu – mae’r geiriau yn y llyfr cwrs). 
2. Chwaraewch fideo Ameer ac Eirian https://youtu.be/omeSREcY9t4 – does dim byd newydd yna felly dylai fod yn ddealladwy, ac yna rhowch gyfle i bawb ymarfer fel parau gen ddefnyddio eu henwau eu hunain, a newid y diwrnod os dymunant. 
3. Gofynnwch i bawb lenwi’r bwlch cyntaf – Dw i’n siopa dydd...... ac yna fel dosbarth Dw i’n dysgu Cymraeg dydd....... 
4. Y cam olaf ydy dysgu’r pum brawddeg efo cyflythreniad ar y dudalen olaf – wedyn gofynnwch i bawb ‘O ble dych chi’n dod?/O le dach chi’n dŵad?’ ac wedyn ‘Sut mae’r tywydd yn............ heddiw?’ a chael yr ateb ganddyn nhw. 
Diwedd y cwrs
A dyna ddiwedd y cwrs. Y bwriad efo dosbarth wyneb yn wyneb ydy mynd â nhw allan i rywle lle mae’n bosib iddyn nhw ddefnyddio eu Cymraeg allan yn y gymuned. Fydd hynny ddim yn bosib ar bob achlysur, yn enwedig mewn dosbarth rhithiol. 
Dylid sicrhau bod y dysgwyr yn cael gwybod am y cam nesaf yn eu dysgu, os yn bosib gan aelod o staff y darparwr lleol. 


Atodiad 1 (Fersiwn y de)
Croeso i Bawb – Gwaith cartref
	croeso
	
	welcome

	pawb
	
	everyone

	X dw i
	
	I am X

	pwy?
	
	who?

	chi
	
	you

	Pwy dych chi?
	
	Who are you?

	helô
	
	hello

	ffrindiau
	
	friends



Pwy dych chi? ____________________________________ 
Sut dych chi?
	sut?
	
	how?

	Sut dych chi?
	
	How are you?

	iawn
	
	Ok

	da
	
	good

	da iawn
	
	very good

	ofnadwy
	
	terrible

	gwych
	
	brilliant

	wedi blino
	
	tired

	gêm
	
	game

	yn
	
	in

	dosbarth
	
	class

	yn y dosbarth
	
	yn the class

	diolch
	
	thanks

	dysgu
	
	to learn

	Cymraeg
	
	Welsh

	Dw i’n dysgu Cymraeg
	
	I’m learning Welsh

	Da iawn diolch!
	
	Very good thanks

	Hwyl!
	
	‘Bye!

	sgwrs
	
	conversation

	hefyd
	
	also



Sut dych chi? _______________
Rhifau
	rhifau
	
	numbers

	dim
	
	0

	un
	
	1

	dau
	
	2

	tri
	
	3

	pedwar
	
	4

	pump
	
	5

	chwech
	
	6

	saith
	
	7

	wyth
	
	8

	naw
	
	9

	deg
	
	10



Amser
	amser
	
	time

	bore
	
	morning

	Bore da
	
	Good morning

	prynhawn
	
	afternoon

	Prynhawn da
	
	Good afternoon

	noswaith
	
	evening

	Noswaith dda
	
	Good evening

	nos
	
	night

	Nos da
	
	Good night

	___ o’r gloch
	
	___ o’clock

	un ar ddeg
	
	11

	deuddeg
	
	12







Ble dych chi’n byw? 
	ble?
	
	where?

	byw
	
	to live

	Cymru
	
	Wales

	Glyn Ebwy
	
	Ebbw Vale

	ymarfer
	
	practice

	Hwlffordd
	
	Haverfordwest

	Caerfyrddin
	
	Carmarthen

	Abertawe
	
	Swansea

	Caerdydd
	
	Cardiff

	Casnewydd
	
	Newport

	a
	
	and 

	fi
	
	me

	byd
	
	world

	mawr
	
	big

	bach
	
	small



Ble dych chi’n byw? ________________
Ble dych chi’n dysgu Cymraeg? ______________________
O ble dych chi’n dod?
	o
	
	from

	o ble?
	
	from where?

	O ble dych chi’n dod?
	
	Where do you come from?

	Asia
	
	Asia

	Ewrop
	
	Europe

	Affrica
	
	Africa

	America
	
	America

	Awstralasia
	
	Australasia

	ond
	
	but

	eto
	
	again


 
O ble dych chi’n dod? ___________________________________

Hoffi a Lliwiau
	hoffi
	
	to like

	coffi
	
	coffee

	reis
	
	rice

	nŵdls
	
	noodles

	siocled
	
	chocolate

	pinc
	
	pink

	oren
	
	orange

	brown
	
	brown

	porffor
	
	purple

	du
	
	black

	glas
	
	blue

	gwyn
	
	white

	coch
	
	red

	gwyrdd
	
	green

	melyn
	
	yellow

	tebot
	
	teapot

	Dw i’n hoffi
	
	I like

	falafel
	
	falafel

	tomato
	
	tomato

	ciwcymbyr
	
	cucumber

	houmous
	
	houmous

	picl
	
	pickle

	bara
	
	bread



Dw i’n hoffi____________
	Dych chi’n hoffi….?
	
	Do you like…?

	siwgr
	
	sugar

	te
	
	tea

	Wyt ti’n hoffi…?
	
	Do you like…?( ffrind)

	dŵr
	
	water

	gwin
	
	wine

	gwin gwyn
	
	white wine

	gwin coch
	
	red wine

	cwrw
	
	beer

	rygbi
	
	rugby

	tennis
	
	tennis

	criced
	
	cricket

	pêl-droed
	
	football/soccer

	dawnsio
	
	to dance

	mynd
	
	to go

	Wyt ti’n mynd….?
	
	Are you going…?

	Dw i ddim yn hoffi….
	
	I don’t like…..

	deall
	
	to understand

	Dw i ddim yn deall
	
	I don’t understand

	lico
	
	to like



Dw i ddim yn lico _________
Eisiau
	eisiau
	
	to want

	coffi du
	
	black coffee

	te gwyrdd
	
	green tea

	llaeth
	
	milk

	paned
	
	cuppa

	Beth dych chi eisiau?
	
	What do you want?

	Yn y caffi
	
	In the cafe

	Dyma chi
	
	Here you are

	Dim diolch
	
	No thanks

	Dim siwgr
	
	No sugar



Beth dych chi eisiau yn y caffi? ________________________




Y Tywydd
	y tywydd
	
	the weather

	Mae hi’n…
	
	It is….

	braf
	
	fine

	oer
	
	cold

	stormus
	
	stormy

	glaw
	
	rain

	bwrw glaw
	
	raining

	eira
	
	snow

	bwrw eira
	
	snowing

	Sut mae’r tywydd?
	
	How is the weather?

	heddiw
	
	today


 
Sut mae’r tywydd heddiw? _______________________________
Dyddiau’r Wythnos
	Dyddiau’r wythnos
	
	The days of the week

	dyddiau
	
	days

	wythnos
	
	week

	dydd
	
	day

	dydd Sul
	
	Sunday

	dydd Llun
	
	Monday

	dydd Mawrth
	
	Tuesday

	dydd Mercher
	
	Wednesday

	dydd Iau
	
	Thursday

	dydd Gwener
	
	Friday

	dydd Sadwrn
	
	Saturday

	siopa
	
	to go shopping

	cofio
	
	to remember

	Dych chi’n cofio?
	
	Do you remember?

	Llongyfarchiadau!
	
	Congratulations!

	nawr
	
	now

	allan 
	
	out

	mynd allan
	
	to go out



Mae hi’n _________ yn ____________

Atodiad 1 (fersiwn y Gogledd)
Croeso i Bawb – Gwaith cartref
	croeso
	
	welcome

	pawb
	
	everyone

	X dw i
	
	I am X

	pwy?
	
	who?

	chi
	
	you

	Pwy dach chi?
	
	Who are you?

	helô
	
	hello

	ffrindiau
	
	friends



Pwy dach chi? ____________________________________ 
Sut dach chi?
	sut?
	
	how?

	Sut dach chi?
	
	How are you?

	iawn
	
	Ok

	da
	
	good

	da iawn
	
	very good

	ofnadwy
	
	terrible

	gwych
	
	brilliant

	wedi blino
	
	tired

	gêm
	
	game

	yn
	
	in

	dosbarth
	
	class

	Yn y dosbarth
	
	In the class

	diolch
	
	thanks

	dysgu
	
	to learn

	Cymraeg
	
	Welsh

	Dw i’n dysgu Cymraeg
	
	I’m learning Welsh

	Da iawn diolch!
	
	Very good thanks

	Hwyl!
	
	‘Bye!

	sgwrs
	
	conversation

	hefyd
	
	also



Sut dach chi? _______________
Rhifau
	rhifau
	
	numbers

	dim
	
	0

	un
	
	1

	dau
	
	2

	tri
	
	3

	pedwar
	
	4

	pump
	
	5

	chwech
	
	6

	saith
	
	7

	wyth
	
	8

	naw
	
	9

	deg
	
	10



Amser
	amser
	
	time

	bore
	
	morning

	Bore da
	
	Good morning

	P’nawn
	
	afternoon

	P’nawn da
	
	Good afternoon

	noswaith
	
	evening

	Noswaith dda
	
	Good evening

	nos
	
	night

	Nos da
	
	Good night

	___ o’r gloch
	
	___ o’clock

	un ar ddeg
	
	11

	deuddeg
	
	12







Lle dach chi’n byw? 
	lle?
	
	where?

	byw
	
	to live

	Cymru
	
	Wales

	Glyn Ebwy
	
	Ebbw Vale

	ymarfer
	
	practice

	Hwlffordd
	
	Haverfordwest

	Caerfyrddin
	
	Carmarthen

	Abertawe
	
	Swansea

	Caerdydd
	
	Cardiff

	Casnewydd
	
	Newport

	A
	
	nd 

	Fi
	
	me

	byd
	
	world

	mawr
	
	big

	bach
	
	small



Lle dach chi’n byw? ________________
Lle dach chi’n dysgu Cymraeg? ______________________
O le dach chi’n dŵad?
	O
	
	from

	o le?
	
	from where?

	O le dach chi’n dŵad?
	
	Where do you come from?

	Asia
	
	Asia

	Ewrop
	
	Europe

	Affrica
	
	Africa

	America
	
	America

	Awstralasia
	
	Australasia

	ond
	
	but

	eto
	
	again

	
	
	


 
O le dach chi’n dŵad? ___________________________________
Hoffi a Lliwiau
	hoffi
	
	to like

	coffi
	
	coffee

	reis
	
	rice

	nŵdls
	
	noodles

	siocled
	
	chocolate

	pinc
	
	pink

	oren
	
	orange

	brown
	
	brown

	piws
	
	purple

	du
	
	black

	glas
	
	blue

	gwyn
	
	white

	coch
	
	red

	gwyrdd
	
	green

	melyn
	
	yellow

	tebot
	
	teapot

	Dw i’n hoffi
	
	I like

	falafel
	
	falafel

	tomato
	
	tomato

	ciwcymbyr
	
	cucumber

	houmous
	
	houmous

	picl
	
	pickle

	bara
	
	bread



Dw i’n hoffi____________
	Dach chi’n hoffi….?
	
	Do you like…?

	siwgr
	
	sugar

	te
	
	tea

	Wyt ti’n hoffi…?
	
	Do you like…?( ffrind)

	dŵr
	
	water

	gwin
	
	wine

	gwin gwyn
	
	white wine

	gwin coch
	
	red wine

	cwrw
	
	beer

	rygbi
	
	rugby

	tennis
	
	tennis

	criced
	
	cricket

	pêl-droed
	
	football/soccer

	dawnsio
	
	to dance

	mynd
	
	to go

	Wyt ti’n mynd….?
	
	Are you going…?

	Dw i ddim yn hoffi….
	
	I don’t like…..

	dallt
	
	to understand

	Dw i ddim yn dallt
	
	I don’t understand

	licio
	
	to like



Dw i ddim yn licio _________
Isio
	isio
	
	to want

	coffi du
	
	black coffee

	te gwyrdd
	
	green tea

	llefrith
	
	milk

	paned
	
	cuppa

	Be dach chi isio?
	
	What do you want?

	Yn y caffi
	
	In the cafe

	Dyma chi
	
	Here you are

	Dim diolch
	
	No thanks

	Dim siwgr
	
	No sugar



Be dach chi isio yn y caffi? ________________________




Y Tywydd
	Y tywydd
	
	The weather

	Mae hi’n…
	
	It is….

	braf
	
	fine

	oer
	
	cold

	stormus
	
	stormy

	glaw
	
	rain

	bwrw glaw
	
	raining

	eira
	
	snow

	bwrw eira
	
	snowing

	Sut mae’r tywydd?
	
	How is the weather?

	heddiw
	
	today


 
Sut mae’r tywydd heddiw? _______________________________
Dyddiau’r Wythnos
	dyddiau’r wythnos
	
	the days of the week

	dyddiau
	
	days

	wythnos
	
	week

	dydd
	
	day

	dydd Sul
	
	Sunday

	dydd Llun
	
	Monday

	dydd Mawrth
	
	Tuesday

	dydd Mercher
	
	Wednesday

	dydd Iau
	
	Thursday

	dydd Gwener
	
	Friday

	dydd Sadwrn
	
	Saturday

	siopa
	
	to go shopping

	cofio
	
	to remember

	Dach chi’n cofio?
	
	Do you remember?

	Llongyfarchiadau!
	
	Congratulations!

	rŵan
	
	now

	allan 
	
	out

	mynd allan
	
	to go out



Mae hi’n _________ yn ____________


Atodiad 2

